
 Nú má ÍF seta størri krøv 
til sínar spælarar, um teir 
ætla at røkka tindunum 
aftur. Antin spælir tú við ÍF 
- ella ikki.

Umskiftandi lið
Ein annar afturgangandi 
kritikkur av ÍF er, at liðið ikki 
er til at rokna út. Tað kundi 
ljóða sum ein fyrimunur, 
men í fótbólti vísir tað seg 
oftani, at tað ery tey stabilu 
liðini, ið klára seg best.

 Tað er ilt at fáa eyga á 
eina ætlan í spælinum. 
Soleiðis var bæði á Ólavsøku 
móti B36 og mánakvøldið.

 Samansetingin í hópinum 
tykist nakað tilvildarlig og 
helst hevur felagið heilar 
seks ella sjey beinleiðis 
miðvallarar. Har eru í besta 

føri trý pláss, men skulu 
Clayton Soares og Adeshina 
Lawal spæla, so eru bara tvey 
pláss til sjey spælarar. Hin
vegin, so er bara ein miðverji 
tøkur.

 Tað er ilt siga júst hvussu 
uppgávan skal loysast, men 
fyrst og fremst má okkurt 
slag av stabiliteti fáast á 
liðið. Hugburðurin má broyt
ast ótrúliga nógv, tí upp
gevandi hugburðurin við 
Løkin og á Ólavsøku tænir 
ikki liðnum.

Eisini mugu menn arbeiða 
harðari, tað er ongin ivi um 
tað. Tað merkir eisini, at 
menn mugu verða tøkir til 
venjing.

ÍF kemur helst ikki í 
niðurflytingarvanda. Tapini í 
seinnu hálvu hava verið á 

útivølli móti nummar eitt og 
tvey. So verri enn ilt er tað 
ikki, sum ÍF í komandi um
fari vinnur á EB/Streymi. Tó 
er tað langt til ÍF liðið, sum 
vann silvur fyri bara fáum 
árum síðani.

NSÍ í FM stríðnum
Við sigrinum mánakvøldið 
hevur NSÍ prógvað, at felagið 
er komið úr summarferiuni í 
góðum standi. Hóast spælið 
móti AB ikki var betri 
enn miðal, so var spælið 
mánakvøldið avbera gott.

Pól Jóhannus Justinussen 
hevur funnið seg til rættis 
sum málskjútti úr fram
rættaða miðvallara plássi
num. Hann fekk ikki færri 
enn trý mál. Klæmint A. 
Olsen stríðist sum altíð, 

meðan bæði vengur sum 
Árni Frederiksberg og Jann 
Martin Mortensen, umframt 
bakkar sum Johan Jacobsen 
og Einar Tróndagjógv, eru 
garantar fyri góðum upp
spæli og skapandi avlever
ingum.

 Tað verður eitt satt brak í 
Gundadali sunnudagin, tá 
B36 og NSÍ møtast í einum 
FM – tungvektara.

trondur@sosialurin.fo

fótbólturFantastiska spælið hjá 
NSÍ og ikki minst takið yvir 
áskoðaraplássini. Lekur, men 
tað gjørdi sanniliga sítt

Máttloysi á ÍF liðnum. At síggja 
eitt lið í upploysn er altíð keðiligt

5 Predrag 
Markovic

Hóast fimm mál fóru ígjøgnum, 
so var serbiski málverjin besti 
maður á vøllinum hjá ÍF. 

2 Áki Petersen
(Út 77.min)

Liðskiparin hevði úr at gera 
einsamallur á høgru síðu. Hevði 
onkrar góðar aktiónir, men sum 
heild um ein háls av Árna og 
Einari.

1 John Daniel 
Guðjónsson

Bleiv kastaður fyri leyvurnar og 
dumpaði. Ikki tí hann ikki er eitt 
stórt talent, men tí hann lítla 
hjálp fekk frá liðnum.

1 Poul N. Mikkelsen
Sær út sum ein skuggi av sær 

sjálvum í seinnu hálvu. Kanska 
besti maður í fyrru hálvu, men 
gjørdi lítið rætt mánakvøldið.

1 Jan Ó. 
Ellingsgaard

Er langt frá tí manninum, sum 
var kanska besti vinstri bakkur 
í landinum fyri nøkrum árum 
síðani. Gekk illa í verjupartinum 
og einki kom burturúr í 
álopspartinum.

2 Bogi R. Petersen
Hevur verið saknaður í ár, 

men manglar eins og flestu 
av hinum seta seg ígjøgnum. 
Stríddist, men endaði við at renna 
aftaná.

1 Nenad Saric
1 (Út 65.min)

Ilt at síggja hvønn leiklut hann 
hevur á miðjuni, tá ÍF ikki hevur 
bóltin. Vinnur fáar bóltar og í 
framrættaða spælarinum var lítið 
at koma eftir.

2 Karl Løkin 
Spældi sum næstan áleypari 

og tóktis sum einasta hóttanin 
hjá ÍF í opnum spæli. Skoraði 
einsamalla málið.

1 Ari Ó. Ellings­
gaard

(Út 57.min)
Hjálpti einki til í verjunipartinum, 
har Einar fekk frítt spælt. 
Sprellaði í onkrari løtu, men var 
eisini uppgevandi í atburði.

1 Andy Olsen
Megnaði heldur ikki at hjálpa 

til í verjupartinum, men talan var 
bara um einkult sprell í álopinum, 
men alt ov lítið.

3 Clayton Soares
Kann sum tann einasti 

útispælarin verða nøgdur við sítt 
avrik. Helt væl upp á bóltin og 
vísti ongantíð uppgevandi atburð.

2 Fritleif í 
Lambanum: 

2 (Inn 57.min)
Kom inn á miðvøllin, men tá var 
alt langtsíðani tapt. Stríddist, 
men uttan stórt hepni.

2 Frank H. Poulsen: 
Inn 65.min)

Í somu støðu sum Fritleif. Kemur 
inn, tá alt er tapt.. 

2 Sjúrður Jacobsen
(Inn 77.min)

Kom inn seinasta korterið og 
fekk eina góða móttøku frá NSÍ 
viðhaldsfólkunum
hevði at bjóða upp á var eitt gott 
skot útifrá, ið tó varð bjargað.

spælarameting

Klæmint A. Olsen skoraði sítt mál nummar 18 í Effo-
deildini í ár. Hann er greitt toppskjútti í deildini. Nummar tvey 
er Finnur Justinussen við 13. Nú hevur Pól Jóhannus Justinussen 
eisini vunnið seg upp á eitt deilt fimta pláss við 8 málum.

Myndir: Álvur Haraldsen

1 til 6

NSÍ – ÍF 5-1(4-0)
1-0: Pól Jóhannus Justinussen, 20
2-0: Pól Jóhannus Justinussen, 37
3-0: Klæmint A. Olsen, 40
4-0: Jens Joensen, 45
5-0: Pól Jóhannus Justinussen, 60
5-1: Karl Løkin, 87
Dómari: Páll Augustinussen

NSÍ: Andras Gango – Johan Jacobsen, Per Langgard, Jens Joensen, 
Einar Tróndagjógv – Hákun Edmundsson (Michal Przybylski 
61.min), Magnus H. Olsen, Jann Martin Mortensen (Christian Høgni 
Jacobsen, 64.min), Pól Jóhannus Justinussen(Jónhard Frederiksberg, 
73.min), Árni Frederiksberg – Klæmint A. Olsen (Liðsk)
Á bonkinum: Karstin Hansen og Andras Frederiksberg
Venjari: Trygvi Mortensen
ÍF: Predrag Markovic – Áki Petersen (Liðsk) (Sjúrður Jacobsen 
77.min), John Daniel Guðjónsson, Poul N. Mikkelsen, Jan Ó. 
Ellingsgaard – Bogi Reinert-Petersen, Nenad Saric(Frank H. 
Poulsen 65.min) – Andy Olsen, Karl Løkin ■, Ari Ó. Ellingsgaard 
(Fritleif í Lambanum 57.min) – Calyton Soares
Á bonkinum: Hallgrím Gregersen og Leivur Joensen
Venjari: Alexandar Jovevic


